
Parangal sa galing ni nanay
Ni JEFF TANDINGAN

Binigyang pagkilala’t parangal ang mga 
miyembro ng CARD MRI na may natatanging 
galing sa pamamagitan ng programang 
“Galing ni Nanay” (GNN) Awards noong ika-
13 ng Disyembre, 2014. Ito ay pinangunahan 
nina Dr. Jaime Aristotle B. Alip, Founder at 
Managing Director at ng iba pang miyembro 
ng executive committee ng CARD MRI 
na ginanap sa CARD-MRI Development 
Institute (CMDI), Bay, Laguna.  

Ang mga nagtamo ng parangal ay pinili 
mula sa bawat financial institution ng CARD 
MRI at mula sa apat na nagsipagwagi ay 
pumili ng isang grand winner. Si Gng. 
Jocelyn Comaling, miyembro ng CARD, Inc. 
na nagpapatakbo ng isang printing services ay 
tinanghal bilang GNN 2014 Grand Winner. 

Ang iba pang mga nagwagi ay sina Gng. 
Victoria de Torres, CARD Bank, landscaping 
and gardening business; Gng. Catalina 
Camilet, CARD SME Bank, food business; 
at Gng. Leodegaria Gamez, RRB, furniture 
business. 

Pinarangalan si Gng. Jocelyn Comaling, miyembro ng CARD, Inc., bilang grand winner ng Galing ni Nanay Awards noong Disyembre 13, 2014.

Nagbukas muli ang 
BotiCARD ng isa pang 
sangay nito sa Shopping 
Mall II, Barangay 7-B, San 
Pablo City, Laguna noong 
ika-8 ng Seytembre, 
2014. Ang pagbubukas 
ay pinangunahan nina Dr. 
Jaime Aristotle B. Alip, 
Founder at Managing 
Director ng CARD MRI 
at Ms. Rosenda P. Aquino, 
Presidente ng BotiCARD 
Inc. 

Ang unang sangay ng 
BotiCARD sa San Pablo 
ay matatagpuan sa City 
Subdivision malapit sa 
Head Office ng CARD 
MRI. Ayon kay Mr. 

BotiCARD 
lumalawak!

Ni JEFF TANDINGAN

Dugo mo, buhay ko
Ni TRIA TORRES

Noong Nobyembre 8, 2014, nagsagawa ng 
Blood Donation Activity ang CARD MRI sa 
pakikipag-ugnayan sa Philippine Red Cross, 
San Pablo City Chapter. Ang aktibidad na ito 

85 OFW nagsipagtapos sa 
kursong financial literacy 

Ni LARRY BARCOMA
Nagsipagtapos ang 85 Overseas Filipino 

Workers (OFW) sa isang maikling kurso ng 
financial literacy na isinasagawa ng CARD MRI 
OFW Foundation (Hong Kong) noong Oktubre 
1, 2014. Ang seremonya ay dinaos sa kauna-

Agricultural microfinance paksa ng APRACA 
regional forum

Tinalakay ang lagay ng agricultural 
microfinance sa mga piling bansa sa Asya sa 
isang panrehiyong talakayan na isinagawa ng 
Asia-Pacific Rural and Agricultural Credit 
Association (APRACA) noong Oktubre 28-

30 sa Siem Reap, Cambodia. Sinimulan 
ang forum sa isang pangunahing ulat 
tungkol sa mga hamon, pagkakataon, 
balakid at tunguhin ng pagpapaunlad ng 
pinansyang pangkanayunan at pansakahan 

sa Asya Pasipiko ni Dr. Ganesh 
Tapha, isang prominenteng 
ekonomista mula sa Nepal at 
dating Regional Economist 
para sa Asya at Pasipiko 
ng International Fund for 
Agricultural Development 
(IFAD). Itinampok sa nasabing 
forum ang resulta ng pag-aaral 
mula sa Nepal, Bangladesh, 
India, Pakistan, Pilipinas at 
Cambodia. 

Ang pag-aaral na 
nabanggit na sinimulan noong 
Marso ay sinuportahan ng 
APRACA gamit ang pondong 
laan sa proyekto ng IFAD. 
Ang agricultural microfinance 
ay tinatayang mahalagang 
usapin lalo na sa Asya kung 
saan maraming bansa ang 
umaasa sa agrikultura para 
sa seguridad ng pagkain at 
ekonomiya. 

Maraming maliliit na 
magsasaka at trabahador sa 
kanayunan ang umaasa sa 
agrikultura para kumita ng 
pera. Sa Pilipinas pa lamang 
ay “may humigit-kumulang 
na 31% ng kabuuang bilang 
ng empleyo ay mula sa sektor 
ng agrikultura”, batay sa 
talang nakalap ni Dr. Enrique 
Navarro, Academic Director 
ng CARD-MRI Development 
Institute, Inc. na siyang nag-
ulat ng resulta ng pag-aaral 
sa estado ng agricultural 
microfinance sa Pilipinas.

Pinag-usapan din sa forum 
ang mga isyu, problema at 
limitasyon ng pagsasagawa 
ng microfinance gayundin ang 
mga pangunahing panukat 
at mga kailangang suporta 
para sa matagumpay na 
pagsasagawa ng agricultural 
microfinance. Ang isang 
mahalagang isyu sa Pilipinas 
ay ang pangamba ng mga 

Sundan sa pahina 4

Ginawaran din ng parangal ang dalawang 
miyembro na nagpakita ng kanilang pagiging 
malikhain at masigasig. Si Gng. Eleanor Lioc 
ang Masigasig Awardee para sa sweets and 
candy-making business at si Gng. Ester Shiela 
Vitto ang Malikhain Awardee para sa footwear 
making and repair business. Ang dalawa ay 
kapwa miyembro ng CARD Bank.

Kinilala ring muli ng CARD MRI ang mga 
nagsipagwagi noong nakaraang GNN 2013 dahil 
sa pagkilalang kanilang natamo mula sa Citi 
Microentrepreneur of the Year Awards noong 
2014. Sila ay sina Gng. Ernanie Llema, Gng. 
Dolores Ramos at Gng. Lucila Datuin. 

Ang mga nagwagi at nominado sa nasabing 
parangal ay isinama sa Hijos de San Pablo tour, 
isang programa ng CARD MRI na tumutulong sa 
industriyang turismo ng San Pablo City, bilang 
isa sa mga gantimpala ng CARD MRI bunga ng 
kanilang pagpupunyagi. 

Ang mga nominado ay may mga negosyo 
na nakatutulong sa pagpapaunlad ng ekonomiya 
ng bansa hindi lamang dahil sa nakapagbubukas 
sila ng pagkakataong magkatrabaho ang mga 
tao sa kanilang komunidad kundi dahil din 
sa pagpapakita nila ng disiplina at sigasig sa 
pagnenegosyo. 

“Patuloy pa rin ang CARD MRI na tutulong 
upang maiwaksi ang kahirapan sa bansa. 
Kayong mga nanay ang aming inspirasyon. 
Patuloy naming pararangalan ang mga tulad 
ninyong nagsisilbing magandang ehemplo sa 
komunidad,” ayon kay Dr. Alip.

Ang Galing ni Nanay Awards ay isang 
programa ng CARD MRI na naglalayong 
dakilain ang mga katangi-tanging galing ng 
mga miyembro nito. Ito ay sinimulan noong 
taong 2012 upang makapagbigay inspirasyon sa 
pamamagitan ng mga kwento ng tagumpay ng 
mga miyembro ng CARD MRI. 

Ang CARD MRI ay magpapatuloy na 
magbigay kapangyarihan sa kababaihan 
sa pamamagitan ng pagbibigay ng 
tulong pampinansyal, seguro, serbisyong 
pangkalusugan, edukasyon, pangkabuhayan 
at iba pang mga serbisyong makatutulong sa 
pagpapabuti sa antas ng kanilang pamumuhay. 

Parangal
Mula sa pahina 1

Ronald de Mesa, Vice President for Operations ng 
BotiCARD, naisipan nilang muling magbukas ng 
panibagong sangay nito sa lungsod upang abutin ang 
mas maraming mamamayan ng San Pablo.

Ang BotiCARD ay isa sa mga institusyon ng 
CARD MRI na naglalayong maiangat ang kalusugan 
at ang serbisyong pangkalusugan sa ating bansa. 
Ang institusyon ay nagbibigay ng dekalidad, mabisa 
ngunit abot-kayang halaga ng mga gamot sa mga 
empleyado at miyembro ng CARD MRI, sa kanilang 
mga pamilya at sa mga komunidad na nasasakupan 
ng CARD MRI. Nilalayon din nitong itaas ang 
kamalayan ng bawat miyembro tungkol sa mga sakit 
at kung paano ito maiiwasan o maaagapan. 

Sa ngayon ay may 11 sangay na ang BotiCARD. 
Ninanais nitong makapagbukas ng apat pang sangay 
at 12 satellite outlets sa iba pang panig ng bansa 
sa 2015 upang ilapit sa mahihirap na Pilipino ang 
mabisa, dekalidad, ligtas at abot-kayang mga gamot. 
Kaakibat nito ang edukasyong pangkalusugan at 
community health clinic sa pakikipag-unayan sa 
CARD-MRI Development Institute at CARD MRI 
Community Development Group. 

BotiCARD
Mula sa pahina 1

Nagbukas ang panibagong sangay ng BotiCARD sa San Pablo 
City, Laguna noong ika-8 ng Setyembre, 2014.

pormal na nagpapautang sa mga 
panganib na sinusuong ng mga 
magsasaka at mangingisda tulad 
ng peste, sakit ng mga pananim 
at ang lagay ng panahon. 

“Ang remedyo na ginagawa 
na ng maraming microfinance 
institution sa Pilipinas ay 
micro-insurance na angkop sa 
pagsasaka. Sa kundisyon ng 
panahon, ang isang sumisikat 
na remedyo ay weather-based 
insurance scheme kung saan 
ibinabatay sa tiyak na panukat 
tulad ng lakas ng hangin at dami 
ng tubig-ulan ang pagseguro sa 
taya ng pananim,” pahayag ni 
Dr. Navarro.

Ayon sa ulat ni Dr. Navarro, 
may suporta ang pampribado 
at pampublikong sektor sa 
pagsasagawa ng agricutural 
microfinance sa Pilipinas sa 
pamamagitan ng pagpopondo 

APRACA Agri-Microfinance Forum. Pinangunahan ni Dr. Enrique Navarro, 
Academic Director ng CARD-MRI Development Institute, ang talakayan tungkol 
sa mga isyu ng agricultural microfinance at ang mga posibleng katugunan sa mga 
ito sa Asia-Pacific Regional Forum in Agricultural Microfinance na isinagawa ng 
Asia-Pacific Rural and Agricultural Credit Association noong Oktubre 29, 2014 
sa Siem Reap, Cambodia.

para sa mga pangangailangan 
ng produksyon, tulong 
teknikal at pagbebenta ng 
mga produkto o ani mula sa 
pagsasaka at pangingisda. 

Kabilang sa programa ng 
pamahalaan na tumutulong 
sa maliliit na magsasaka 
at mangingisda ang Agri-
Microfinance Program for 
Small Farmers and Fisherfolks 
and their Households, Agro-
industry Modernization Credit 
and Financing Program, 
Cooperative Bank Agriculture 
Lending Program at Direct 
Market Linkage Program.

Samantala, kasamang 
dumalo ni Dr. Navarro 
sina Jessica Falceso ng 
CARD Bank Pinamalayan 
at Jemmalou Nolledo ng 
CARD, Inc. San Fernando 
(Pampanga) sa panrehiyong 

APRACA regional forum
Mula sa pahina 2

forum. Dumalo rin ang dalawa pang Pilipino mula 
sa Alalay sa Kaunlaran, Inc. na naging bahagi ng 
case studies ni Dr. Navarro. Ang nasabing forum 
ay itinaguyod at pinamahalaan ng National Bank of 
Cambodia.

unahang pagkakataon sa Catholic Diocese Centre, Mid Level 
Hong Kong. 

Dumalo sa okasyon ang kagalang-galang na Consul na si 
Bernardita Catalla bilang panauhing pandangal. Ibinahagi ng 
Consul ang suporta ng Philippine Consulate sa mga gawain ng 
CARD MRI OFW Foundation gayundin sa mga OFW na patuloy 
na naninilbihan sa Hong Kong. Sa kasalukuyan, mayroong mahigit 
80,000 Pilipinong naninilbihan sa nasabing bansa at mahigit 
15,000 sa kanila ang naninirahan na rito ayon sa Consul. 

Minimithi ng CARD MRI OFW Foundation na mas marami 
pang OFW ang lumahok sa financial literacy course upang 
magkaroon sila ng sapat na kaalaman sa tamang pamamahala ng 
kanilang pera habang sila ay naninilbihan sa ibang bansa o naisin 
man nilang bumalik na sa Pilipinas.

Bahagi ng nasabing kurso ang group workshop na kung saan 
pinagtuunan ang mga plano ng bawat nagsipagtapos tungkol sa 
kanilang gustong pasuking negosyo sa Pilipinas bilang output 
ng kanilang pag-aaral. Ang planong negosyo ay susuportahan 
ng microfinance program ng CARD sa bansa. Nagkaroon din 
ng pagtatala ng mga OFW na magbabalik-bansa matapos ang 
kanilang working contract at interesadong maging regular na 
kasapi ng programang microfinance ng CARD. Nagkaroon din 
ng pormal na pag-uusap at pagpapaliwanag tungkol sa iba’t ibang 
programa ng CARD sa Pilipinas na pwede nilang salihan sa 
kanilang pagbabalik-bansa o ng sino mang miyembro ng kanilang 
pamilya habang sila ay patuloy pang naninilbihan sa Hong Kong.  

Ang CARD MRI OFW Foundation (Hong Kong) ay isang 
lehitimong samahan ng CARD sa Hong Kong na naglalayong 
matulungan ang mga Pilipinong naninilbihan doon kung papaano 
maiingatan ang kanilang kinikita o perang ipinapadala sa kanilang 
mga mahal sa buhay sa Pilipinas. Gayundin, tinuturuan sila nang 
tamang pamamahala at pagpapatakbo ng negosyo sakaling sila ay 
bumalik na sa bansa. 

Ginagabayan din ng CARD ang mga OFW na nagsipagtapos 
hanggang sa kanilang pag-uwi sa Pilipinas. Maaari silang maging 
regular na kasapi ng CARD sakaling sila ay bumalik na sa bansa. 
Samantala, tutulungan din ng CARD ang kanilang kapamilya na 
nais maging miyembro habang sila ay nananatili sa Hong Kong.

85 OFW nagsipagtapos
Mula sa pahina 1

ay malimit isinasagawa ng CARD MRI bilang bahagi 
ng misyong matulungan ang mga nangangailangan. 
Labing siyam (19) na mga kawani ng CARD MRI ang 
boluntaryong nagbigay ng kanilang dugo na maaaring  
makapagdugtong o makapagligtas ng buhay ng sino 
mang mangangailangan ng dugo.

Ayon sa mga pag-aaral, ang pagbibigay ng dugo ay 
mabuti sa kalusugan ng donor. Bawat isa na nagnanais 
magbigay ay dumaraan sa masusing ebalwasyon 
upang matiyak na pasado sa lahat ng batayan upang 
maiwasan ang masamang epekto sa kalusugan ng 
donor at benepisyaryo ng dugo. Pinatunayan din ng 
mga siyentipiko na ang regular na pagbibigay ng dugo 
ay isang paraan para mabawasan ang sobrang iron 
sa katawan. Ang sobrang iron ay nakapagpapataas 
ng produksyon ng free radicals na nagiging sanhi ng 
pinsala sa body cells at tissues. Ang free radicals ay 
kalimitang iniuugnay sa mga sakit na tulad ng heart 
disease at cancer.

Napakahalaga ng dugo. Ang dugo ang siyang 
naghahatid ng oxygen at sustansya sa bawat bahagi ng 
ating katawan. Sa bawat donasyon ng dugo, tatlong 
buhay ang maaaring masagip. Kaya’t kung nais nating 
makatulong sa pagligtas ng buhay, dugo ay ibigay. 

Dugo mo Mula sa pahina 1

Pormal na inilunsad ng CARD MRI, Freedom 
from Hunger at Microcredit Summit Campaign ang 
programang “Healthy Mothers, Healthy Babies: 
Kalinga Kay Inay” noong ika-17 ng Oktubre, 2014 sa 
CARD MRI, San Pablo City, Laguna.

Ang nasabing programa ay naglalayong saklawin 
ang mahigit sa 600,000 kababaihan at makatulong sa 
pagpapanatili ng kanilang maayos na kalusugan. Ito 
rin ang kontribusyon ng tatlong organisasyon para 
matugunan ng Pilipinas ang hamon ng Millennium 
Development Goals (MDGs), na sinimulang isulong 
ng United Nations noong taong 2000.

“Lagi nating tandaan na ang malusog na ina at 
sanggol ang siyang bumubuo sa isang malusog na 
komunidad. Kaya kailangang simulan natin sa kanila 
ang pagbabago. Kung gusto nating makita ang Pilipinas 
bilang isang malusog na bansa, tiyakin na ang ating 
mga ina ay malusog upang ang kanilang sanggol ay 
maging malusog din mula sa kapanganakan hanggang 

Kalinga Kay Inay 
project, inilunsad

Ni RAFFY ANTES

Sundan sa pahina 10

Nagtapos ang 85 OFW sa financial literacy course ng CARD MRI OFW 
Foundation (Hong Kong) noong Oktubre 1, 2014.

Nilalayon ng pahayagang ito na mabigyang inspirasyon ang bawat mambabasa upang lalong mapabuti at 

CARD MRI. Maaari  ring tumawag sa (049) 562-4309 o magpadala ng e-mail sa cardmri.corpcomm@
gmail.com o corpcomm@cardbankph..com.

SULONG!
Editorial Board

Salamat sa CARD MRI, Freedom From Hunger at 
Microcredit Summit Campaign sa paglulunsad ng Healthy 
Mothers, Healthy Babies Project na tinawag ding Kalinga 
Kay Inay (KKI) Project noong Oktubre 17, 2014. Layon 
ng proyekto na pangalagaan ang kalusugan ng humigit-
kumulang na 600,000 kababaihan na nasa reproductive 
age o produktibong edad ng pagkakaroon ng anak. Nais 
din ng proyekto na matulungan ang Pilipinas na abutin ang 
Millenium Development Goals (MDG) para sa maternal 
health o kalusugan ng ina.

Panlima sa mithiin ng MDG ang “Improve maternal 
health (Pagbutihin ang kalusugan ng ina)” na may koneksyon 
din sa pang-apat na MDG – ang “Reduce child mortality 
(Pauntiin ang pagkamatay ng mga bata)”. Ang malusog na ina 
ay nangangahulugan ng malusog na sanggol. Ang malusog na 
sanggol ay isang sagot upang mabawasan ang pagkamatay ng 
mga sanggol o batang wala pang limang taong gulang.

Mataas ang probabilidad na maisasakatuparan natin ang 
mithiin na pababain ang bilang ng namamatay na sanggol o 
batang may edad na mas mababa sa limang taon sang-ayon 
sa tala ng Philippine Statistics Authority. Ang “under-five 
mortality rate” noong 2013 ay 31 laban sa target na 27 sa 
2015. Ang “infant mortality rate” naman noong kaparehong 
taon ay 23 laban sa target na 19 sa 2015.

Di gaya ng sitwasyon ng child mortality, ang probabilidad 
ng pagpapabuti ng maternal health ay mababa dahil sa ang 
takbo ng progreso patungo sa target ay mababa sa 0.5 kung 
ihahambing sa 0.9 bilis ng progreso sa pagpapababa ng child 

mortality rate. Noong 2011, ang maternal mortality rate ay 
221 – higit na mataas sa 209 baseline data noong 1990 – at 
di hamak na malayo sa target na 52 sa 2015.

Mahigit sa doble ang kinakailangang pagkilos upang 
matugunan ng Pilipinas ang layunin ng MDG sa aspeto ng 
maternal health. Malaking tulong ang proyektong KKI sa 
pagpapabuti ng kalagayang pangkalusugan ng kababaihang 
nagbubuntis pa. Inaasahang ang proyekto ay magsasagawa 
ng matinding kampanya para sa pagsulong ng maternal 
health program sa kababaihang kasapi ng 18 microfinance 
institutions sa ilalim ng Philippine Microfinance and Health 

Sulong, malusog na nanay!
Editoryal

Dr. Enrique Navarro
Editor-in-Chief

Dr. Jaime Aristotle Alip
Editorial Adviser

Jeffrey Tandingan  Lynie Joy Ambatang
Raffy Antes  Mharra Sarmiento

Writers

Cyrene Grace Lubigan
Associate Editor

Consortium. 
Pangunahin at importanteng 

aktibidad ng proyektong KKI ay ang 
edukasyon ng kababaihan tungkol 
sa maternal at reproductive health. 
Kailangang planando, organisado, 
mapanghimok, mahusay at seryoso ang 
pagsasagawa nito. Dapat tiyakin ng lahat 
ng mga nagsasagawa o nagpapatupad ng 
edukasyon na epektibong natututo ang 
mga kalahok at isinasagawa ang mga 
natutunan nila. 

Tutumbasan ang edukasyon ng 
pagbibigay daan sa mga produkto 
at serbisyong pangkalusugan ng 
mga inang nasa reproductive age. 
Gayundin, tutugunan ng proyekto ang 
pangangailangang pinansyal ukol sa 



7DISYEMBRE 2014 SULONG!

ANG TAGAPAGTATAG
Isang mensahe mula sa CARD MRI Founder at Managing 
Director, Dr. Jaime Aristotle B. Alip

Madalas na ngayong 
pag-usapan ang ASEAN 
Integration. Malaki kasi ang 
magiging epekto nito sa sektor 
ng agrikultura at pananalapi. 

Kaliwa’t kanan ang 
mga pagpupulong para sa 
paghahanda sa pagsisimula ng 
ASEAN Integration. Madalas 
maimbitahan ang CARD MRI 
sa mga pagpupulong na ito 
upang magbahagi ng saloobin 
tungkol sa integration at mga 
paghahandang isinasagawa ng 
CARD MRI at ng iba pang MFI 
para dito.

Isang malaking hamon ang ASEAN Integration para 
sa mga kasapi ng isang MFI at sa kabuuang industriya ng 
microfinance. Subalit isa rin itong malaking oportunidad 
para sa mga kasapi ng MFIs. Para sa amin, isang magandang 
oportunidad ang ASEAN Integration na ang makikinabang 
ay ang mahihirap na Pilipino sapagkat mas maraming MFIs 
ang magpapatupad ng mga programang para sa kanila. 

Sa buong mundo, mayroong mahigit 10,000 MFIs. Ito 
ay maaaring credit unions, kooperatiba, non-government 
organizations (NGOs), mga ahensya ng gobyerno, pribadong 
kompanya, o commercial banks. Sa kabila ng paglaki ng 
sektor ng microfinance, kakaunti pa ring mahihirap ang 
natutulungang maiangat ang kanilang pamumuhay. Ayon 
sa datos, 20% lamang ng potential market ang naabot ng 
serbisyo ng microfinance. 

Patuloy ding dumarami ang commercial banks na 
pumapasok sa microfinance. Totoo ito sa kaso ng Pilipinas. 

Sa pagpasok ng mga bangko mula sa ASEAN 
member countries sa ating bansa, mas lalawak ang 
kumpetisyon. Isang dahilan ito upang mas maraming 
bangko pa ang pumasok sa sektor ng microfinance 
o di kaya ay bumili ng mas maliliit na bangko. Sa 
kabilang banda ay maganda ito para sa mahihirap na 
Pilipino. Mas marami silang pagpipilian kung anong 
institusyon ang makapagbibigay sa kanila ng mas 
magandang serbisyo. 

Isang malaking paghahanda ang dapat gawin 
ng isang MFI upang patuloy na makapaglingkod sa 
mahihirap. Tulad ng ibang MFI, ang CARD MRI 
ay naghahanda para sa paglulunsad ng ASEAN 
Integration. Sinimulan ito sa pamamagitan ng 
pagpapalaganap ng impormasyon sa hanay ng mga 
kawani at kasapi nito. Isang masusing pagpaplano 
rin ang isinasagawa ng CARD MRI para dito. 

Sa kabila ng lumalawak na kumpetisyon at sa 
dumaraming usapin tungkol sa ASEAN Integration, 
patuloy pa rin naming isasagawa ang mga programa 
at serbisyo na makatutulong sa buong institusyon 
upang makamit ang aming misyon na sugpuin ang 
kahirapan hindi lamang sa buong Pilipinas kundi sa 
ibang bansa.  

Para sa taong 2015, may mga bagong programa 
para sa loan, insurance, health, product development 
at training ang ipatutupad ng CARD MRI. Patatatagin 
namin ang pakikipag-ugnayan sa iba’t ibang bahagi 
ng bansa gayundin sa ibang panig ng mundo tulad 
ng Cambodia, Indonesia, Vietnam, HongKong, 
Myanmar, at Laos. 

Sa pagharap sa hamon ng ASEAN Integration, 
nananatiling iisa ang pinagtutuunan ng pansin ng 
CARD MRI. Ito ay walang iba kundi ang kabutihan 
ng aming mga kasapi.

pagpapabuti at pagpapanatili ng kalusugan ng ina.
Ang inisyatibo at pagkilos ng KKI ay kailangang alam ng 

pamahalaan. Dapat ituon ng Department of Health at iba pang 
sangay ng gobyernong may taya o interes sa pangkalusugang 
estado ng mga ina ang kanilang programa sa ibang kababaihang 
hindi nasasakop ng proyektong KKI. 

Maaaring dahil sa maraming factor at komplikasyon ang 
pagpapabuti ng maternal health kaya’t nabigo o nahirapan ang 
Pilipinas na mabilis na abutin ang layunin ng MDG sa aspetong 
ito. Isa sa malaking suliraning hinaharap ng pamahalaan ay 
ang pagdami rin ng mga batang ina na nakapagpabigat sa isyu 
ng maternal health sa Pilipinas. Malaking hamon man ang 
maternal health, dapat harapin ito ng pamahalaan nang may 
determinasyon upang matupad nito ang pangako niya sa MDG 

ng United Nations. Magiging magaan na ito para sa 
pamahalaan dahil sa magiging ambag ng KKI.

Ang MDG ay tinangkilik ng mga kasapi ng United 
Nations noong taong 2000 upang wakasan ang kahirapan 
at iba pang uri ng mga kakulangang pantao sa buong 
mundo. May 8 pangunahing mithiin at 18 target ito mula 
sa sitwasyon noong 1990 hanggang 2015. Panlima sa 
pangunahing mithiin ang pagpapabuti ng kalusugan ng 
ina. May mga panukat ang mga ito ayon sa itinakdang 
panahon at sa sitwasyon ng mga bansang kalahok. Sa 
pagkakataong ito na kailangang ang pagtutulungan, ating 
isantabi ang pansariling interes at isulong ang katuparan 
ng mga mithiin ng MDG.

Editoryal

Ang tumataas na bilang ng mga kabataang maagang 
nagiging ama at ina ay tinalakay sa isang roundtable 
discussion na isinagawa ng National Academy of Science 
and Technology (NAST) noong Oktubre 22, 2014 sa 
Traders Hotel Manila. Ang talakayan ay dinaluhan ng mga 
mananaliksik, guro sa kolehiyo, mga eksperto ng gawaing 
panlipunan, pangkaunlaran at serbisyong panlipunan at 
kinatawan ng media.

Ipinahayag sa roundtable discussion ang resulta ng 
National Demographic and Health Survey (NDHS) at 
Young Adult Fertility and Sexuality Survey (YAFS) para 
sa 2013. Batay sa resulta ng survey ng kalalakihan, 3.2% 
ng mga respondent ay nakipagtalik bago mag-edad 15 at 
25% naman bago mag-edad 18. Limang porsyento (5%) 
lamang sa mga gumagawa ng pre-marital sex ang may 
proteksyon upang maiwasan ang pagbubuntis. Nakagugulat 
ding binanggit ng mga lalaking respondents ang casual 
sex, fucking buddies, commercial sex at sex sa kapwa lalaki 
bilang mga gawi nila sa sex.

Batay naman sa resulta ng survey ng kababaihan, 2% 
sa kanila ay nakipagtalik bago sumapit sa edad na 15. Sa 
may edad na 18-19, halos 25% ay nakipagtalik bago mag-
edad 18. Napag-alaman din mula sa survey na ang mga 
respondents ay mahina ang kaalaman tungkol sa pagbuo 

Batang ama at ina, dumadami
Ni IKE NAVARRO

NAST Roundtable Discussion. Madamdamin ang pahayag ni Dr. Gelia 
Castillo, Philippine National Scientist at Board Member ng CARD, Inc. at 
CARD-MRI Development Institute, sa pagtatapos ng roundtable discussion 
tungkol sa mga isyu ng “Batang Ama, Batang Ina at Iba Pa” na isinagawa ng 
Social Sciences Division ng National Academy of Science and Technology 
noong Oktubre 22, 2014 sa Traders Hotel, Maynila.

ng sanggol mula sa pagtatalik. Labimpitong prosyento (17%) 
lamang sa mga kabataang babae ang nagsabing may sapat 

silang kaalaman tungkol sa sex. Pitumpu’t anim na 
porsyento (76%) naman ng kabataang babae ay may 
karanasan sa pre-marital sex.

Pinatunayan ng survey na marami sa kabataan 
ay mga batang ama at ina na bago pa sumapit sa ika-
18 taong gulang. Pinakamaraming bilang ng mga 
batang ina ay buhat sa Cordillera Administrative 
Region at Cagayan Valley na parehong nasa 18%. 
Pinakamababa naman sa Bicol na may 9% at 
CALABARZON na 8%.

Ang mga panauhing tagapagsalita ay sina 
Ms. Paula Monina Collado at Dr. Socorro Abejo, 
kapwa mula sa Philippine Statistics Authority, at 
Dr. Grace Cruz at Prof. Maria Marquez, kapwa 
mula sa Population Institute ng University of the 
Philippines. Tinalakay ng dalawang una ang resulta 
ng NDHS at tinalakay naman ng dalawang huli 
ang resulta ng YAFS. Samantala, ipinaliwanag ni 
Dr. Juan Antonio Perez III, Executive Director ng 
Philippine Population Commission o POPCOM, ang 
implikasyon ng NDHS at YAFS.

Binuksan at pinangunahan ni National Scientist 
Dr. Mercedes Cabral ang roundtable discussion. 
Winakasan ni National Scientist Dr. Gelia Castillo 
ang talakayan na may pangamba sa ibubunga nitong 
“inter-generational poverty” o ang pagpapatuloy ng 
kahirapan sa susunod na henerasyon lalo’t maraming 
kabataang mahihirap ang maagang nagkakaanak o 
napipilitang magpamilya. Ang nasabing talakayan 
ay inorganisa ng Social Sciences Division ng NAST.

Batang ama at ina, dumadami
Itinampok sa unang isyu ng Sulong ang dalawa sa iba’t 

ibang programang pang-edukasyon ng CARD MRI - ang 
Zero Dropout Program at UP Educational Loan. Ngayon, 
tatalakayin natin kung papaano magiging bahagi ng 
naturang programa.

Zero Dropout Loan Program
Ang loan program na ito ay eksklusibo at nakasentro 

sa mga miyembro ng CARD MRI na may anak o kamag-
anak na nasa pre-elementary (Daycare/Kindergarten, 
Prep) at elementary (Grade 1-6) level lamang. Tinitiyak 
ng programang ito na ang mga estudyante, nakatala man o 
hindi, ay babalik sa kanyang pag-aaral.

Dapat sagutan ng miyembro ng CARD ang loan 
application form at Zero Dropout Beneficiary Information 
Slip sa center kung saan siya ay kasapi. Ang miyembro ay 
dapat ding inirekomenda ng kapwa miyembro niya at ito ay 
dapat nakatala sa katitikan ng center.

Edukasyon, una sa CARD MRI

Ni RAFFY ANTES

(Pangalawang bahagi)

Edukasyon, una sa CARD MRI 
(Ikalawang bahagi) 
 
Itinampok sa unang isyu ng Sulong ang dalawa sa iba’t ibang programang pang-edukasyon ng 
CARD MRI - ang Zero Dropout Program at UP Educational Loan. Ngayon, tatalakayin natin kung 
papaano magiging bahagi ng naturang programa. 
 
Zero Dropout Loan Program 
 
Ang loan program na ito ay eksklusibo at naka-sentro sa mga miyembro ng CARD MRI na may 
anak o kamag-anak na nasa pre-elementary (Daycare/Kindergarten, Prep) at elementary (Grade 
1-6) level lamang. Sa programang ito, dapat ang estudyante ay nakatala o kahit hindi pa nakatala 
ay tiyak na babalik sa kanyang pag-aaral. 
 
Dapat sagutan ng miyembro ng CARD ang loan application form at Zero Dropout Beneficiary 
Information Slip sa center kung saan siya ay kasapi. Ang miyembro ay dapat ding inirekomenda 
ng kapwa miyembro niya at ito ay dapat nakatala sa katitikan ng center. 
 
Zero Dropout Loan Program 
Klase ng kasapi Rural/Urban 
Mga kailangan o kondisyon May co-borrower at dalawang saksing kasamahan na galing 

sa center 
Halaga ng loan PhP 1,500.00 – PhP 3,000.00 
Takda ng pagbabayad Flexible term na hindi lalagpas sa isang taon, ayon sa 

rekomendasyon ng Account Officer 
Paraan ng pagbabayad Installment 
Patubo 1% per month diminishing 
 
Ayon sa loan policy ng programa, ang pag-aproba ng naturang loan ay nakasalalay sa ginawang 
business analysis at pagsusuri sa pangangailangan ng pamilya na isinagawa ng Account Officer at 
Unit Manager. 
 
UP Education Loan Project 
 
Ang mga estudyante sa kolehiyo na nag-aaral sa alinmang campus ng University of the Philippines 
ay maaaring gumamit ng loan na ito. Isa sa mga kinakailangan ay dapat na miyembro ng CARD 
MRI ang magulang (nanay) ng estudyanteng mag-aapply upang madali ang pag-monitor dito. Sa 
mga estudyanteng hindi pa kasapi ng CARD ang kanilang nanay, kinakailangan sumapi ang nanay 
para sa patuloy na pag-alam sa mga patakaran, panuntunan at mga pagbabago tungkol sa mga 
ito. 
 
Dahil sa ang loan ng nasabing proyekto ay naka-ugnay sa kanilang mga magulang o magulangin, 
ang interesadong estudyante ay kailangang ideklara ang lugar na tinitirhan ng kanilang ina o 
magulangin para na rin matawagan ni Gng. Shiela Icaro, ang Program Officer ng naturang 

Ayon sa loan policy ng programa, ang pag-apruba ng 
naturang loan ay nakasalalay sa ginawang business analysis 
at pagsusuri sa pangangailangan ng pamilya na isinagawa 
ng Account Officer at Unit Manager.

UP Education Loan Project
Ang mga estudyante sa kolehiyo na nag-aaral sa alinmang 

campus ng University of the Philippines ay maaaring 

gumamit ng loan na ito. Isa sa mga kinakailangan ay dapat 
na miyembro ng CARD MRI ang magulang (nanay) ng 
estudyanteng mag-aapply upang madali ang pag-monitor 
dito. Sa mga estudyanteng hindi pa kasapi ng CARD ang 
kanilang nanay, kinakailangang sumapi ang nanay para sa 
patuloy na pag-alam sa mga patakaran, panuntunan at mga 
pagbabago tungkol sa mga ito.

Dahil sa ang loan ng nasabing proyekto ay nakaugnay 
sa kanilang mga magulang o magulangin (guardian), ang 
interesadong estudyante ay kailangang ideklara ang lugar 
na tinitirhan ng kanilang ina o magulangin para na rin 
matawagan ni Gng. Shiela Icaro, ang Program Officer ng 
naturang proyekto. Ang pag-uugnay ng loan sa magulang 
ay para na rin sa kagalingan ng koleksyon at pagsubaybay 
ng paggamit nito.

proyekto. Ang pag-uugnay ng loan sa magulang ay para na rin sa kagalingan ng koleksyon at 
pagsubaybay ng paggamit nito. 
 
UP Education Loan Program 
Klase ng kasapi Mga nanay ng estudyante sa kolehiyo ng lahat ng UP System 
Halaga ng utang PhP 1,500.00 – PhP 10,000.00 
Takda ng pagbabayad 1,3 at 6 na buwan 
Paraan ng pagbabayad Lingguhan, dalawang beses sa isang buwan, buwanan o buong 

pagbabayad 
Patubo 1% per month diminishing 
 
Pagbigay ng estudyante ng impormasyon sa kanyang magulang o magulangin ay agad itong 
tatawagan ng Program Officer upang magsagawa ng balidasyon sa magulang o magulangin ng 
aplikante. Iiendorso ito ng Program Officer sa pinakamalapit na unit. Ang Unit Manager ng center 
ay mag-vavalidate din sa regular na miyembro o bagong itatalagang miyembro. Ang manager din 
ang magtatakda ng release ng loan. 
 
Para sa katiyakan, regular na magsasagawa ng house visit ang Program Officer para ma-monitor 
ang estado ng estudyante at magulang o magulangin. 
 
Para sa karagdagang impormasyon at mga tanong tungkol sa programang  pang-edukasyon ng 
CARD MRI, kontakin lamang si Gng. Shiela Icaro sa (049) 562-4309 local 219 o mag-email sa 
shiela.icaro@gmail.com / cardscholar@cardbankph.com. # 

Pagbigay ng estudyante ng impormasyon sa kanyang 
magulang o magulangin ay agad itong tatawagan ng 
Program Officer upang magsagawa ng balidasyon sa 
magulang o magulangin ng aplikante. Ii-endorso ito 
ng Program Officer sa pinakamalapit na unit. Ang Unit 
Manager ng center ay mag-vavalidate rin sa regular na 
miyembro o bagong itatalagang miyembro. Ang manager 
din ang magtatakda ng release ng loan.

Para sa katiyakan, regular na magsasagawa ng house 
visit ang Program Officer para ma-monitor ang estado ng 
estudyante at magulang o magulangin.

Para sa karagdagang impormasyon at mga tanong 
tungkol sa programang  pang-edukasyon ng CARD MRI, 
kontakin lamang si Gng. Shiela Icaro sa (049) 562-4309 
local 219 o mag-email sa shiela.icaro@gmail.com / 
cardscholar@cardbankph.com. 

sa paglaki,” pagbabahagi ni Larry Reed, 
Director ng Microcredit Summit Campaign.

Dumalo sa nasabing paglulunsad ang mga 
kinatawan ng San Pablo City Health Office, 
Red Cross San Pablo, PhilHealth San Pablo, 
KMBI-PCCO at mga media partners ng CARD 
MRI mula sa iba’t ibang lugar.

Isang araw matapos ang paglulunsad, 
nagsagawa ng Community Health Fair, isa sa 
mga aktibidad ng programa, sa Puerto Princesa 
at Narra, Palawan, para sa humigit-kumulang 
1,000 buntis at lactating mothers. Sa kabuuan, 
may 1,720 kababaihan sa komunidad na 
miyembro ng ASA Philippines, CARD MRI at 
mga hindi miyembro ng dalawang nabanggit na 
mga institusyon, ang nabigyan ng serbisyo.

Apat na mga general practioner, labintatlong 
mga OB-GYN at isang sonologist ang nagbigay 
ng kanilang serbisyo. Ito ay inihandog ng 
tatlong organisasyon na libre sa lahat. Nakuha 
agad ng mga buntis ang resulta ng kanilang 
ultrasound. 

Ang nasabing health fair ang kauna-
unahang naisagawa sa ilalim ng programang 
“Healthy Mothers, Healthy Babies”. Ang mga 
susunod pang mga aktibidad ay isasagawa sa 
susunod na taon batay sa plano para sa 2015.

“Kami sa Freedom from Hunger ay 
naniniwala na ang susi sa pagtugon sa maternal 
mortality sa Pilipinas ay sa pamamagitan ng 
health education, pampinansyal na mga serbisyo 
para sa kalusugan at access sa mga produkto at 
serbisyo para sa mahihirap na komunidad,” sabi 
ni Steve Holingworth, President ng Freedom 
from Hunger, mula sa isang video.

“Umaasa kami na mas marami pang 
maaabot na mahihirap na mga Pilipino lalo 
na sa panahon ng kanilang reproductive age. 
Umaasa rin kami na bababa ang bilang ng 
maternal mortality sa CARD MRI dahil na rin sa 
makabuluhang partnership na ito,” positibong 
pagbabahagi ni Dr. Jaime Aristotle B. Alip, 
Founder at Managing Director ng CARD MRI.

Kasabay din ng paglunsad ng programa  
ang paggunita ng World Day for Overcoming 
Extreme Poverty. Ito ang araw upang antigin 
ang kamalayan ng bawat isa sa paglaban 
sa kahirapan sa lahat ng bansa na siya ring 
sinusulong ng CARD MRI, Freedom from 
Hunger at MicroCredit Summit Campaign.

Kalinga Mula sa pahina 5

Ang ating bansa ay punong-puno ng pagdiriwang. Araw-araw nga 
ay nagkakaroon ng kasiyahan sa bawat nayon. Nariyan ang bagong taon, 
kaarawan, mga pista, mga paggunita na masayang sinasalubong ng bawat 
isa. Sayawan, kantahan at tawanan---ito ang karaniwang dala ng ating 
mga pagdiriwang. Ngunit ang pinakamahalaga at pinakahihintay ng 
karamihan ay ang pag-alala sa kapanganakan ng ating Tagapagligtas.

Ang buhay ng tao ay tila napakagaan tuwing kapaskuhan. Walang 
humpay na kasiyahan, kaliwa’t kanang exchange gifts at mga taong 
nag-aawitan. Naisasantabi ang mga problema. Dito rin nauuso ang 
linyang “Give love on Christmas day.” Ang buwan ng Disyembre nga ay 
maituturing na buwan ng kagalakan. 

Ngunit bakit sa pagdiriwang lamang na ito natin napapansing maligaya 
ang karamihan? Dito rin lang natin nararamdaman na kahit papaano’y 
naiibsan ang kalungkutan. Bakit sa araw lang na ito tayo nagkakaroon 
ng malawakang kapayapaan? Bakit tuwing Pasko lamang natin kayang 
gawing halos perpekto ang mundo? 

Ang Pilipinas ang may pinakamahabang pagdiriwang ng Pasko. 
Pagsapit pa lang ng unang araw ng Setyembre ay bumabati na tayo sa text 
ng “Merry Christmas!” Ngunit hindi araw-araw ay naipadarama natin 
ang kahulugan ng Pasko. Bawal ba ang salitang “extension?” Hindi ba 
natin kayang ipagdiwang ito sa loob ng 365 araw? Hindi naman natin 
kinakailangan ng magarbong pagdiriwang. Hindi natin kailangan ng 
ham, spaghetti, keso de bola sa ating hapag kainan. Hindi natin kailangan 
ng mga kumukuti-kutitap na Christmas lights para tayo’y magmukhang 
maligaya. Hindi naman kailangan ng pera para maging isang mabuting 
tao. Hindi naman siguro mahirap maging mapagbigay at hindi rin naman 
siguro mahirap magbahagi ng pagmamahal sa iba. Hindi ba’t ito ang 
tunay na diwa ng Pasko? 

Sa pagdaan ng maraming “Disyembre 25” marahil ay saulado na 
natin ang kahulugan ng Pasko. Ngunit hindi sapat na alam lang natin ito. 
Mas mainam kung ang tunay na diwa nito ay naitatanim sa puso ng bawat 
isa at higit sa lahat ay naisasabuhay. Hindi imposible na magawa nating 
posible na ipagdiwang ang Pasko sa loob ng 365 na araw. 

Maaaring ilang beses n’yo nang nabasa o narinig ang ganitong 
klase ng mensahe ngunit ang bawat letra sa sulat na ito ay isa muling 
pagpapaalalang posible pa ring gawing langit ang mundo.  

Repleksyon

Isang pagpapaalala
Ni JEFF TANDINGAN

“Proud ako kasi naging MBA Coordinator ako.”  
Marami mang pinagdaanan sa buhay ay hindi ito 

mababanaag sa kanyang katauhan. Siya si Nanay Merly 
Medrano, isang simpleng maybahay na nagtatanim ng 
palay, talong at iba pang gulay upang pagkakitaan. Sa 
kabuhayang ito niya napag-aral ang kanyang walong 
anak. 

Si Nanay Merly ay isa sa mga naunang miyembro 
ng CARD Bank. Sa loob ng 24 taon bilang kasapi ng 
CARD Bank ay masasabi niyang malaki ang naitulong 
nito sa kanya at sa kanyang pamilya. Isa muna siyang 
Center Chief bago naging MBA Coordinator. Marami 
nang hinarap na pagsubok si Nanay Merly. Hindi 
maiwasan ang pagkakaroon ng problema kahit anong 
pilit nitong pag-ibayuhin ang kanyang pamamahala sa 
kanilang samahan. Ngunit sa kabila ng mga pagsubok 

ay naging matatag siya at dahil dito marami siyang natutunan upang maging 
mahusay na Center Chief.

Isang pagpupugay Community Hero
Ni JEFF TANDINGAN

Noong 2013, iniwan niya ang 
tungkulin bilang Center Chief at pinasok 
ang pagiging MBA Coordinator  na may 
mas malawak at malaking responsibilidad 
kaysa sa Center Chief. 

“Mahirap ngunit masaya,” ang tugon ni 
Nanay Merly tulad nang madalas na sagot 
ng isang taong nasisiyahan sa kanyang 
tungkulin. Masasabing mahal ni Nanay 
Merly ang kanyang ginagawa dahil sa mga 
ngiti na hindi lamang sa mga labi nakikita 
kundi pati na rin sa kanyang mga mata. 

“Sa pagiging isang MBA Coordinator, 
masaya na akong nakikitang may 
natutulungan. Masaya na akong sila’y 
nagpapasalamat sa akin. Masarap sa 
pakiramdam na may nagagawa ako sa 
komunidad kahit hindi ako kumikita ng 
malaking pera,” buong pagmamalaking 
ibinahagi ni Nanay Merly. “Hindi lamang 
mga kasamahan mo sa center ang iyong 
natutulungan kundi ang buong unit na 
sumasakop dito,” dagdag pa niya. 

Ang mga MBA Coordinator ang isa 
sa mga tulay upang makamit ang 1-3-5 
day target sa pagbibigay ng benepisyo 
sa mga kasapi. Sila rin ang nagsisilbing 
tagapagsalita sa bawat center na kanilang 
pinupuntahan at nagpapalaganap ng mga 
impormasyon tungkol sa mga produkto at 
patakaan ng CARD MBA.

Nagkakaroon man si Nanay Merly 
ng mga suliranin, lahat ng ito ay kanyang 
nalalampasan sa tulong na rin ng mga 
kapwa niyang miyembro at ng CARD 
MBA.

Ikinagagalak ni Nanay Merly Medrano, miyembro ng CARD Bank sa loob 
ng 24 taon, ang pagiging CARD MBA Coordinator dahil nabibigyan siya ng 
pagkakataong makatulong sa ibang tao.

Tunay na kahanga-hanga ang talino at galing na taglay ng Pilipino 
saan man sa mundo. Ito ay pinatunayan at ipinamalas ni Ginang Elpie 
Malicsi, isang OFW sa Hong Kong sa loob ng 14 na taon.

Si Elpie, 57 taong gulang na tubong Pinamalayan, Oriental 
Mindoro, ay pinagkalooban ng kakaibang talento na hanggang sa 
ngayon ay kanyang taglay kahit siya man ay naninilbihan bilang 
kasambahay sa Hong Kong.

Si Elpie ay nakapagtapos ng Bachelor of Science in Education at 
bokasyunal na kursong secretarial sa Oriental Mindoro. Hindi man 
siya pinalad na maging isang ganap na guro ay nagagamit pa rin niya 
ang kanyang talento at natutunan sa ibang larangan ng paglilingkod. 

Pagkatapos niya ng kolehiyo ay nagtungo siya sa Riyadh, Saudi 
Arabia kung saan siya nanilbihan bilang isang domestic worker 
sa loob ng apat na taon. Mula sa Saudi Arabia ay lumipat siya sa 
Germany para sa panibagong mga amo sa parehong trabaho. Sa 
kasalukuyan, siya ay naglilingkod sa mag-asawang Hong Kong 
nationals na tumulong sa kanya sa pagpapagamot ng kaniyang breast 
cancer. 

Naipamalas niya sa Hong Kong ang kanyang talento sa 
pagdidisenyo. Noong 2010, una siyang nanalo sa patimpalak ng 
paggawa ng Christmas decoration mula sa low-cost materials. 
Nakamit niya ang unang karangalan sa patimpalak ng Philippine 
Consulate na sinalihan ng mahigit 32 kalahok. 

Noong sumunod na taon, nanalo muli siya ng unang karangalan 

gP
saan man sa

Ni LARRY BARCOMA

para sa kanyang lahok na Christmas tree na yari sa 
tanzan ng Coke. Sa patimpalak ng Damayang OFW 
Foundation noong 2012, natamo rin niya ang unang 
karangalan para sa kaniyang Christmas tree na gawa 
naman sa mga hanger 

Noong 2013, sumali siya sa isang international 
creative design competition na ginanap sa South 
Pacific Hotel sa Hong Kong. Dito siya unang 
nakilala ng mga taga ibang bansa dahil sa kanyang 
likhang gown mula sa sachet ng kape. Ang nasabing 
patimpalak kung saan siya rin ay nanguna ay 
pinamagatang “My Sweet Creation”.

Nitong 2014, ang kanyang coffee sachet gown 
ay muling kinilala at itinampok na “local product 
exhibit made from low cost materials” sa Venetian 
Hotel, Macau, China. Nakalaban niya ang mga 
kalahok mula sa iba’t ibang bansa gaya ng Kuwait, 
Dubai, Singapore at Hong Kong. 

Tunay ngang kahanga-hanga ang kanyang 
talento at pagiging malikhain. Sa Hong Kong, 
kilala siya ng mga OFW bilang sikat na designer 
na pinupuntahan nila upang magpagawa ng iba’t 
ibang disenyo ng damit. Bukod dito, kilala rin siya 
sa pagdidisenyo ng mga pagkaing inihahain sa mga 
handaan.

Si Elpie ay kabiyak ni Ginoong Nestor Malicsi, 
isang miyembro ng CARD Bank sa Pinamalayan, 
Oriental Mindoro. Nag-iisa ang kanilang anak na si 
Charmaine Malicsi na kumukuha ng kursong HRM. 
Si Elpie ay nakatapos din ng maikling kursong 
financial literacy mula sa CARD MRI Hong Kong 
OFW Foundation.Ipinamalas ni Gng. Elpie Malicsi, isang OFW na nakapagtapos sa maikling kurso 

ng CARD MRI OFW Foundation (Hong Kong) ang kanyang kakaibang talento. Nasa 
inset ang isa sa kanyang mga likha: gown mula sa mga sachet ng kape.

